
Jej aolep kόņan kόjbarok 
nińniń ko nejid

Enaaj lukkuun jipań kadikḷọk an jidimkij an nińniń eo 
nejúm mej jen (sudden unexpected infant death, SUID) 

ak (sudden infant death syndrome, SIDS). ńe kwoj kόman 
juon karόk ńan kòjbarok nińniń eo nejúm ilo iien an kiki.



E bwe an lόń nińniń ko e jidimkij aer mej ilo iien aer kiki ak ilo jikin 

kiki ko aer ṃokta jen aer kemem. 

Ńe e jidimkij an juon nińniń mej rej naetan mej rot in SUID. SUID ej 

kútbuuj SIDS, ńe ewor jirilọk ak jorán im e jabjen-menowan nińniń 

eo ak ebobu  buruόn kin kọọj eo im pinej an menono, im jet iien 

ejjab alikkar ak re jab meḷeḷe unin an jet nińniń mej ilo iien aer kiki.

Men eo e aurόk tata ej bwe kwon kόman juon karόk 

ńan kόjbarok nińniń eo nejúm ilo iien an kiki bwe kwon 

kadikḷọk an waḷọk uwόta kόn SUID.



Juon karόk ńan kόjbarok nińniń eo nejúm ilo iien an kiki ej kameḷeḷe kin wewein  
an nińniń eo kiki im men ko kwon kόmani ńan kadikḷọk uwόta kin SUID. 

Men ko kwon likúti ilo karόk eo aṃ kin kόjbarok 
nińniń eo nejúm ilo iien an kiki:

Karόk eo ekka wόt aṃ kajerbale ńan kakiki nińniń eo nejúm, einwόt: 
• Ia eo nińniń eo enaaj kiki ie.

• Ta eo nińniń eo enaaj kiki ioon.

• Elmen mejatoto ilo ruuṃ eo nińniń eo enaaj kiki ie.

• Ta eo nińniń eo enaaj kόnake ilo iien an kiki.

• Wewein aṃ naaj kababuki nińniń eo ilo iien an kiki. 

Wewein an nińniń eo nejúm kiki im ta eo kwonaj  
kόmane ńe men ko re jidimkij rej waḷọk, einwòt:

• Ńe kwoj loḷọk ro mottoṃ ak ro uwan baaṃle eo aṃ.

• Ńe kwoj jaṃbo ak etal ńan bar juon jikin. 

• Ńe e oktak jekjekin an babu jen ke kwar 
kababuki.

Wewein aṃ naaj naajdik im kaenόman  
nińniń eo nejúm ilo boń, einwόt:

• Wόn eo enaaj naajdik im kaenόman nińniń  
eo ilo boń. 

• Wewein aer naaj naajdik im kaenόman nińniń  
eo ilo boń.

• Ta eo renaaj kόmane mόjin aer naajdik im kaenόman nińniń eo.

Karόk eo aṃ ńan kόjbarok nińniń eo nejúm emroń bareinwόt kobaik 
karόk ko jet ńan kadikḷọk uwόta kin SUID. 



Jekdọọn ta ńe kwoj kababu 
nińniń eo nejúm, kwon 

kajedelańe, einwόt juon ńe 
ej kiki in raan ak kiki in boń.

Bet ko, búlańkόj, kein 
ikkure ko, ak dolly ko jet 

ren jab bed ilo jikin kiki eo.

Ren kόnak nuknuk in kiki 
im/ak nuknuk in kiki ko 

rejjab lukkuun eddo.

Wewein ko reṃṃantata ńan  
kόjbarok nińniń ilo iien an kiki:

Nińniń eo en kiki ilo ejja 
ruuṃ eo im kwό kijoń kiki 
ie, ak en jab kiki ippaṃ ilo 

jikin aṃ kiki.

Nińniń eo en kiki ioon 
juon bútoń eo eṃṃan an 
ben im ejjab kurbalòklòk

(einwόt kain eo ej ped lowaan jikin 
kiki an nińniń) 



Enaaj kadikḷọk uwόta jen SUID ńe 
ejjeḷọk armej ilo baaṃle eo aṃ ej 
kόbaatat im vape ak nińniń eo en jab 
bed ilo juon jikin eo rej kóbaatat im 
vape ie.
Kwoj lόmnak ke in joḷọk aṃ kόbaatat im vape 
bwe en eṃṃanḷọk an nińniń eo nejúm mour? 
Calle 1-800-784-8669, ak text READY ńan 200-
400, ak etal ńan quitline.com bwe kwon ebόk 
jibań im ejjeḷọk wόņen. 

Kwo maroń bareinwόt kadikḷọk 
uwόta jen SUID ńe kwoj kόmane 
men kein:
E ben ke aṃ kaninnin nińniń eo nejúm ak  
ewor ke aṃ kajitόk? Kajitόk ibben taktό eo  
aṃ ńe ewor ro im remaroń jibań yuk kin 
kaninnin nińniń eo nejúm.

Ńe kwoj leḷọk juon riab in ninnin ńan 
nińniń eo nejúm ilo iien an kiki in 
raan ak boń emaroń jibań kadikḷọk 
uwόta kin SUID.

• Ńe kwoj kaninnin wόt nińniń eo nejúm kin 
ittúm, kwon kattar ńan leḷọk riab in ninnin 
ńan ńe elukkuun mόkade  ninnin ippaṃ.

• Ńe nińniń eo nejúm ej ninnin bottle, kwo 
maroń leḷọk riab in ninnin jabdrewόt iien. 

Wewein ko jet ńan kadikḷọk  
uwόta kin SUID:



Kiki ibben ro jet.
Ńe juon nińniń ej kiki ilo juon jikin kiki ibben bar  
juon armej, rej ba, bedsharing.  

Ejjab emón bedsharing, kinke ej 

kaḷapḷok uwόta kin SUID. 

Elόn bwijin men rej kόman bwe e 
lukkuun kauwόtata bedsharing. 
Elukkuun aurόk bwe ro im rej kόman juon karόk ńan 
kejbarok nińniń eo nejúm ilo iien an kiki ren jelá kin men 
kein, jekdọọn ńe rejjab plan in bedshare ak kiki ibben 
nińniń eo nejier, kinke jet iien kwojab plan in kiki ippan 
nińniń eo nejúm ak kwo jirilọk im kόmane, im ńe kwoj 
kόman juon karόk ńan kόjbarok nińniń eo nejúm ilo iien an 
kiki ej meḷeḷein bwe kwoj maanjabobo ńan men in jidimkij 
ko me remarońin waḷọk ak jab waḷọk.  



Jet iaan men kein 

kwo maroń in 

ukόti, ak jet ejjeḷọk 

men kwo marońin 

kόmane mόjin an 

nińniń eo ḷotak.

Ńe kwoj bedsharing (nińniń eo nejúm ej kiki ippaṃ) 
uwόta kin SUID ej...

E kadik ḷap lok 
(tarrin 10 katόn ḷapḷọk  an waḷọk kauwόtata jen ńe)

• Ńe ritto eo elukkuun mejki ak ṃōk.
• Ńe ritto eo e kadek ak ej kajerbal uno ko rekajoor.
• Ritto eo e kijoń kόbaatat jekdọọn ńe e jab bed ilo jikin 

kiki eo.
• Jinen  nińniń eo ear kόbaatat ilo iien an bōrọro.
• Ritto eo im nińniń eo rej kiki ioon men ko rejjab 

lukkuun ben einwόt couch, chair, waterbed ak juon 
bútoń ejjab lukkuun ben, eṃṃanḷọk kiki ioon juon 
bútoń e pen.

E kauwόtatalok men kein 
(ejjab jońan wόt men ko ilόń)

• Ńe nińniń eo edikḷọk jen emen allόń.
• Ńe nińniń eo ej kiki ibben jibún, ak juon armej eo 

ejjab jinen ak jemen, ak kiki ibben jein ak jatin. 

E kauwόtata men kein 
(ejjab jońan wόt men ko ilόń)

• Ńe e jipikpik nińniń eo (e ḷotak ṃokta 
jen an tόbar 37 wiik).

• Elukkuun dik bọun ko an nińniń eo ke ej 
ḷotak.

• Bet ko, búlańkόj, kein ikkure ko, ak dolly 
ko jet re bed ilo jikin kiki eo.

Kwon kajioń in lukkuun kόmani aolep men ko kwo maroń ilo 
karókeo aṃ ńan kόjberok nińniń eo nejúm ilo iien an kiki, im 
kόman jońan wόt aṃ maroń ńan kadikḷọk uwόta kin SUID.



Kajitόk ko me Ekká Wόt an Armej Kajitόk kaki 

Ewi wewein ko reṃṃantata ńan 
naajdik im kaenόman nińniń eo? 
Kwon kepaake jikin kiki eo an nińniń eo 
nejúm  ilo iien amiro jimor kiki.  

Kwon jolọk betko, búlańkόj ko, im men ko 
jet jen jikin kiki eo ṃokta jen aṃ naajdik im 
kaenόman nińniń eo nejúm ilo boń. 

Ńe kwo mejki kwon jab naajdik im kaenόman 
nińniń eo nejúm ilo juon armchair ak joba/
couch. Ńe kwo jirilọk im kiki ilo iien aṃ jibwe 
nińniń eo nejúm, enaaj ḷapḷọk uwόta kin SUID 
ńe kwoj jijet ilo juon armchair ak joba/couch, 
jen ńe kwar bed ioon juon bútoń e ben im 
ejjeḷọk bar bet ak búrańkόj rej bed iion  
bútoń eo. 

Ńe eṃọj aṃ naajdik im kaenόman nińniń eo 
nejúm, kwon kababuki nińniń eo ilo jikin  
kiki eo an. 

Ńe kwo kiki ilo iien aṃ naajdik im kaenόman 
nińniń eo nejúm, kwon mόkaj in karọọl e ńan 
jikin kiki eo an. 

Eṃṃan ńe kwoj on e juon alarm ilo cell eo 
aṃ bwe en karuj yuk ńe kwo jirilọk im kiki 
ilo iien aṃ naajdik im kaenόman nińniń eo 
nejúm ilo boń.

Etke ejjab eṃṃan ńe nińniń eo nejú ej 
kiki kin juon búlańkόj im enaaj ke bio 
ńe ejjab kiki kin juon búlańkόj? 
Ńe nińniń eo nejúm ej kiki kin juon búlańkόj 
komaroń uwόta kin an jabjen-menowan ilo 
iien an kiki. 

En ejelok búlańkόj, bet, kein ikkure ko, ak 
dolly ko jet ren bed ilo jikin kiki eo. Nińniń 
eo emaroń kiki ioon juon bútoń ńe emόj aṃ 
kalboboiki kin juon jiit e koṇ im ekkar ńan e.

Emaroń bareinwόt jidimkij an waḷọk mej ilo 
iien an nińniń eo kiki ńe elukkuun mááņáņ.

Enaaj eṃṃan kόjien im koṇ an pád ńe kwojj 
kanunuki kin nuknuk in kiki ak nuknuk in kiki 
ko rejjab lukkuun eddo. 

Bwe nińniń eo en jab lukkuun máánán, 
ńe kwoj kanuknuki nińniń eo nejúm kwon 
lόmanke jońan aṃ máánán, ńe eṃṃan jońan 
ńan kwe, innem nuknuk ko an nińniń eo en 
lόńlok kin juon alen, im en jab atat ilo iien an 
kiki.





Enaaj ke pọk nińniń eo neju ńe ij 
kόjedrelańe ilo iien an kiki? 
Eban. Emaroń kabúlόńlόń men in, ak e dikḷọk 
an nińniń eo pọk ńe kwoj kόjedrelane kόnke 
kadkadin enbwinin im gravity rej jibań bwe 
en jab pọk. 

Ńe kwoj kόjedrelańe nińniń eo ilo iien an 
kiki im ej mόmόj ak ubabόj eban deloń ilo 
menono eo an im kόman bwe en pọk. 

Ńe nińniń eo e pedo ilo iien an kiki im ej 
mόmόj ak ubabόj, dán in mόmόj ko rej 
epaakḷọk ńan jikin menono eo an im emaroń 
kόman bwe en pọk. 

Bwe kwon kόjbarok nińniń eo nejúm ilo iien 
an kiki, eṃṃantata ńe kwoj kόjedrelańe ilo 
iien an kiki.

Ta eo in jelá kin cradleboards?
Ján iien ko etto nińniń ko nejin Indian in 
America raar kiki ilo men in kiki eo etan in 
cradleboard. 

Ńe kwo kόņan bόk koṇaaṃ ilo manit in im 
ewor aṃ kajitόk, kwo maroń scan e ak etal 
ńan URL bwe kwon bόk meḷeḷe 
jen Həłmxiłp Indigenous 
Birth Justice. helmxilp.org/
cradleboards.

Eṃṃan ke ńe nińniń eo nejú ej kiki 
ilo juon car seat, pitto, kein kόkáke ak 
waan bwilbwil nińniń?
Ejjab eṃṃan ńe nińniń eo ej kiki ilo jabdewōt 
iaan men kein. Men kein re rejab jimwe im 
rejjab eọọn wōt juon, kin men in emaroń 
kόman bwe nińniń eo en pọk ak jabjen-
menowan. 

Ńe nińniń eo nejúm ej kiki ilo juon car seat, 
pitto, kein kόkáke ak waan bwilbwil nińniń, 
eṃṃan ńe e mόkaj aṃ kόmakút e ńan jikin 
kiki eo e kijoń kiki ie. 

Ńe nińniń eo ej kiki ilo juon iaan men kein im 
kwojjab maroń in kόmakúti e ńan jikin kiki eo 
e kijoń kiki ie, juon ritto en lale e, im lale bwe 
ejjeḷọk men en pinej mejan, bọten, ak lońin.

http://helmxilp.org/cradleboards
http://helmxilp.org/cradleboards


Mόjin aό kόjedrelańe nińniń eo nejú 
bwe en kiki, in kόkόl ńe edapil ak pedo 
ilo iien an kiki? 
Ńe nińniń eo nejúm ejelá make dápilpil im 
ukόktak jen likin  ńan lọjen im jen lọjen ńan 
likin, kwo jab aikuj in kόmakút er ńe kwoj lo 
bwe e pedo ak e ùlùl ilo iien aer kiki. 

Ńe nińniń eo nejùm ejańin katak kilen 
dápilpil im kwok lo bwe ear dápilpil ilo iien 
an kiki im e ùlùl ak pedo ilo iien an kiki, kwo 
maroń bar kόjedrelań e. 

Jekdọọn ńe juon nińniń elukkuun mόkade 
dápilpil, elukkuun aurόk bwe kwon 
kόjedrelań e ilo iien kiki ńe ejańin  juon  
an iiό. 

Emónke ńe ij kùtimtimi nińniń eo  
nejú ilo iien an kiki? 
Ńe nińniń eo nejùm ejino make dápilpil (ekka 
wόt an waḷọk ńe rej tόbar jilu allόń) kwon 
jab kùtimtimi e kinke emaroń wor jirilọk ak 
joráán im emaroń jabjen-menowan nińniń eo 
ak emaroń bobu buruόn ilo kọọj eo im pinej 
an menono. 

Ńe nińniń eo ejańin jino make dápilpil im 
kwo kόnan kùtimtimi, ejjeḷọk joráán kinke 
eban ḷapḷọk ak dikḷọk uwόta kin an jidimkij an 
nejúm mej ilo iien an kiki.

Ta eo in kόmane bwe in bόbrae an 
debakbak kabin bόran nińniń eo nejú 
Ńe aolep iien ij kόjedelańe ilo iien an 
kiki?
Kwon kόtlok bwe en wor iien an nińniń eo 
nejùm pedo ńe e jab kiki im ńe juon armej ej 
lale. 

Ńe kwoj kόman men eo emaroń jibań bwe 
en jab drebakbak kabin bóran nińniń eo. 

Ńe ewor iien an nińniń eo pedo emaroń 
bareinwόt jibań bwe en kajoorḷọk kenwan, 
aeran, im majόl ko ilo pein. 

Elukkuun aurόk bwe en lόń iien an nińniń 
eo pedo kinke emaroń jibań  nińniń eo 
katak mόmakùtkùt, etetal, ettόr im wewein 
emakútkút ko jet. 

Kwo maroń jino kabdooe nińniń eo jet 
wόt raan mόjin an ḷotak. En jab lukkuun to 
an nińniń eo pedo ak eḷak jino rittolok im 
kajoorḷọk, emaroń aitokḷọk iien an pedo. Bwe 
kwon bar katak kin wewein 
kapedo nińniń eo nejùm scan 
e ak ak etal ńan pathways.
org/topics-of-development/
tummy-time/. 

Ńe ewor aṃ bar kajitόk ikkijien kapedo 
nińniń eo nejùm kwo maroń kajitόk ippan 
taktό eo aṃ. 



https://pathways.org/topics-of-development/tummy-time/
https://pathways.org/topics-of-development/tummy-time/
https://pathways.org/topics-of-development/tummy-time/


Ewi wewein aό jelá ńe emόn kajerbal 
juon men ńan nińniń eo nejù ilo iien 
an kiki?
Jet iien e ben jelá ńe emόn kόjerbal jet men 
ilo iien an nińniń eo nejúm kiki. Jet iien rej 
ba bwe eṃṃan kόjerbal men ko ilo iien an 
nińniń eo kiki inem tokelik elόń likjab im 
company eo ej kajitόk bwe ren karọọli  
men ko. 

Kwo maroń bar bόk meḷeḷe ikkijien men ko 
reṃṃan kajerbali ilo iien an nińniń eo kiki. 
Im kwo maroń email Consumer Product 
Safety Commission im kajitόk bwe ren 
kwaḷọk likjab ko im re kόman 
bwe company eo ear aikuj 
kajitόk aṃ karọọle, Kwon  
scan e ak etal ńan  
cpsc.gov/safesleep. 

Kwon jab mόkaj in bùki melele ko liwaj jen 
ro im rej ba bwe men ko ṃweieir remaroń 
bόbrae an nińniń eo nejùm mej ilo iien  
an kiki. 

Elόń men im remaroń kaḷapḷọk an waḷọk an 
nińniń mej im elόń men remaroń kadikḷọk an 
nińniń mej. 

Bόtab ejjeḷọk e maroń kalliṃur im ba bwe e 
maroń bόbrae an nińniń mej. Elόń men im 
rej ba bwe renaaj bόbrae an nińniń mej ilo 
iien an kiki, ak tokálik elόńlok nińniń rej mej 
jen men eo. 

Ńe kwojjab jelá ńe eṃṃan kajerbal juon men 
ilo iien an nińniń eo nejùm kiki, kwon kajitόk 
ippan taktό eo aṃ.

E oktak men in jen men ko jema im 
jinό raar ba ñan iό, im e oktak jen 
wewein aό kar kόmane. Ta eo  
oktak kió?  
Emόj  kόkáli aolep meḷeḷe ko ilo book in bwe 
en eṃṃantata aṃ kōjparok nińniń ro ilo iien 
aer kiki. 

Jen iien ńan iien, e oktakḷọk wewein aer jiroń 
kin wewein kakiki nińniń ko kόnke reḷak bar 
etale im katak kin wewein an nińniń mej ilo 
iien aer kiki ak ilo jikin kiki ko aer, rej lo bwe 
elόń men ko im re aikuj ukόti. 

Ńe juon nińniń e mej ilo jikin kiki eo an, 
rej etale ijo  ej kiki ie bwe ren katak kilen 
kόkόmanmanlok wewein an nińniń kiki bwe 
jen kόjbarok ir. 

Ilo iiό ko remootḷọk e oktak wewein an 
nińniń kar kiki kinke kim ar jab jelá men ko 
kimij jelá kióio. 

Kim ar jab jelá bwe ear lukkuun kauwόtata 
wewein aer kiki, im ear kόman bwe en 
jidimkij an nińniń mej ilo iien kiki. 

Ńe kwoj kόman juon karόk ńan kόjbarok 
nińniń eo nejúm ilo iien an kiki, kwon ḷoori 
wewein ko rekeltata bwe kwon kόjbarok 
nińniń eo nejùm ilo iien an kiki.

http://cpsc.gov/safesleep


Karόk eo Ekójbarok Nińniń eo Ńe ej  Kiki

Karόk eo ekká wόt aṃ kójerbale ńan kakiki nińniń eo nejùm, einwόt:

Ia eo nińniń eo enaaj kiki ie: _____________________________________________________________________________

Ta eo nińniń eo enaaj kiki ioon: __________________________________________________________________________

Elmen mejatoto in ruuṃ eo nińniń eo enaaj kiki ie:  __________________________________________________________

Ta eo nińniń eo enaaj kόnak ilo iien an kiki: _________________________________________________________________  

Wewein aṃ naaj kababuki nińniń eo ilo iien an kiki: __________________________________________________________

Wewein an nińniń eo nejùm kiki im ta eo konaj kόmane ńe men ko re jidimkij 
rej waḷọk, einwόtt:

Ńe kwoj loḷọk ro mottaṃ ak ro uwan baaṃle eo aṃ: _________________________________________________________

Ńe kwoj jaṃbo ak etal ńan bar juon jikin:  __________________________________________________________________

Ńe e oktak jekjekin an babu jen ke kwar kababuki: ___________________________________________________________

____________________________________________________________________________________________________

Wewein aṃ naaj naajdik im kaenόman nińniń eo nejùm ilo boń, einwόt:

Wόn eo enaaj naajdik im kaenόman nińniń eo ilo boń:  _______________________________________________________

Wewein aer naaj naajdik im kaenόman nińniń eo ilo boń:  _____________________________________________________

Ta eo renaaj kόmane mόjin aer naajdik im kaenόmane nińniń eo:  ______________________________________________

____________________________________________________________________________________________________

Karόk ko jet ńan kadikḷọk uwόta kin SUID ńan nińniń eo nejùm:

____________________________________________________________________________________________________

____________________________________________________________________________________________________

____________________________________________________________________________________________________

____________________________________________________________________________________________________





Scane ak etal ńan
srhd.org/safesleep

bwe kwon alwόj e  video in ńan jibań yuk 
kόman juon karόk ńan kόjbarok nińniń eo 

nejùm ilo iien an kiki. 

Kwo kόņan ke alwόj e video eo bwe 
kwon katak kin men kein?

Kwon kwaḷọk karόk 
eo aṃ ńan aolep 
armej ro me rej lale 
nińniń eo nejùm.

